
Shivashatakam by Ramapanivada

ರಾಮಪಾಣಿವಾದವಿರಚಿತಂ ಶಿವಶತಕಂ

.. ಶ್ರೀಃ ..
ನಮಸ್ತೇ ಗೌರೀಶ! ತ್ರಿಪುರಹರ! ಶಂಭೋ! ತ್ರಿನಯನ !

ಪ್ರಸೀದ ಶ್ರೀಕಂಠ!ಸ್ಮರಹರ!ಮಮಾಘಂ ಹರ ಹರ! .
ಭವಾಂಭೋಧೇರಸ್ಮಾದಯಿ ಭವ!ಭವಾನುದ್ಧರತು ಮಾಂ
ಕೃಪಾಮುಗ್ಧೈಃ ಸ್ನಿಗ್ಧೈರವಿಕಲಮಪಾಂಗೈನುಗುಣೈಃ .. 1..
ಅತುಚ್ಛಶ್ರೀರಚ್ಛಸ್ಫಟಿಕಮಣಿಶುಭ್ರೈರವಯವೈ-
ರ್ದಧನ್ನಾನಾರೂಪಂ ಭುಜಗಮಯಮಾಕಲ್ಪಪಟಲಂ .

ಜಟಾಜೂಟಭ್ರಾಜತ್ತ್ರಿದಶತಟಿನೀಚಂದ್ರಶಕಲಃ
ಕೃಪಾಂಭೋರಾಶಿಸ್ತ್ವಂ ಶಮಯ ಶಮಲಂ ಮೇ ಪಶುಪತೇ! .. 2..
ಚಲಚ್ಚಾರೀ ಚಕ್ರಭ್ರಮಣರಮಣೀಯಾಭಿನಯನ-

ಝ್ಝಲತ್ಕಾರಿ ಪ್ರೇಂಖತ್ಫಣಿವಲಯಮಂಜೀರಕಟಕಂ .

ಕಪರ್ದವ್ಯಾಮರ್ದಸ್ಫುಟಮುಖರಗಂಗೋರ್ಮಿಪಟಲಂ
ತವಾವಂಧ್ಯಂ ಸಂಧ್ಯಾನಟನಮಹಮೀಡೇ ಪುರರಿಪೋ! .. 3..
ಸಮಾನಂದನ್ನಂದಿಪ್ರಹತಮುಖಾರಾವಮಧುರಂ
ಸಮುದ್ಗಾಯತ್ಕಾಲೀಕರಕಲಿತತಾಲಾನುಮಿಲಿತಂ .

ಸ್ತುತಂ ಭೂತಪ್ರೇತೈಸ್ಸುರದನುಜಸಾಮಾಜಿಕಮನೋ-
ವಿನೋದಂ ತೇ ನೃತ್ತಂ ನುದತು ದುರಿತಂ ಮೇ ಸ್ಮರರಿಪೋ! .. 4..
ಕಪಾಲೈರ್ಮೂರ್ಧನ್ಯೇ ನಿಟಿಲತಟನೇತ್ರಾನಲಶಿಖಾ-
ವಿಲೀನೇಂದುಸ್ಯಂದಾಮೃತಘಟಿತಜೀವೈರಭಿನುತಂ .

ವಲದ್ಭೂಪಾಭೋಗಿಪ್ರಕರಖರಶೂತ್ಕಾರಮುಖರಂ
ಧುತಾಲಸ್ಯಂ ಲಾಸ್ಯಂ ತವ ಶಿವ! ಶಿವಂ ಮೇ ವಿತರತು .. 5..
ಪದಕ್ಷೇಪೋತ್ಕ್ಷೇಪಕ್ಷಣಪರಿಣತೋನ್ನಮ್ರಧರಣೀ-
ಭರಕ್ಲಾಂತಾಶಾಂತದ್ವಿರದಕೃತಫೀಟ್ಕಾರಪರುಷಂ .

ನಟನ್ನಾನಾವೇಷಪ್ರಮಥಗಲಹುಂಕಾರಬಹಲಂ
ಭಜೇಽಹಂ ಭೋ ಶಂಭೋ! ತವ ತಮನಘಂ ತಾಂಡವಮಹಂ .. 6..

ಮುಹುರ್ಮೂರ್ಧೋದ್ಧೂತಿಶ್ಲಥಭುಜಗರಜ್ಜುಪ್ರವಿಸರ-

ಜ್ಜಟಾಝಾಟಾಲೀಢಸ್ಫುಟಿತತಟಿದುದ್ಗಾರಿಮುದಿರಂ .

ಹರಿಚ್ಚಕ್ರಾತೀತಪ್ರಕಟಭುಜಸಾಹಸ್ರಮಯಿ ತೇ
ವಿನಾ ಜಾಡ್ಯಂ ನಾಟ್ಯಂ ವಿಘಟಯತು ಶೂಲಿನ್!ಮಮ ರುಜಂ .. 7..

ಕರಾಗ್ರವ್ಯಾವಲ್ಗಡ್ಡಮರುಕಚಮತ್ಕಾರಕಲಿಲಂ
ಕರಾಲಂ ಚಾಮುಂಡಾಗಲವಿಗಲಿತೈರಟ್ಟಹಸಿತೈಃ .
ಅರೀಣಾಹಿಶ್ರೇಣೀಮಣಿಮಹಿತಕಾಂಚೀಕಲಕಲಂ
ಪುರಾರೇ!ಪಾಪಂ ಮೇ ಹರತು ಭವತೋ ನರ್ತನಮಿದಂ .. 8..

ಮಮಾಪಾಯಂ ಸಾಯನ್ನಟ!ಝಟಿತಿ ನಿರ್ಧೂಯ ಭಗವ-

ನ್ನುಮಾಜಾನೇ! ತುಷ್ಟೋ ಭವತು ಭುವನಾಧೀಶ್ವರ!ಭವಾನ್ .

ಕ್ಷಮೇಥಾ ನಾಥ ತ್ವಂ ಸಕಲಮಪರಾಧಂ ಮಮ ವಿಭೋ!
ನಮಸ್ತುಭ್ಯಂ ಮೃತ್ಯುಂಜಯ!ಜಯ ಜಯಾನಂಗವಿಜಯಿನ್! .. 9..

ಗಿರೀಶ! ಶ್ರೀಕಂಠ! ತ್ರಿಪುರಹರ! ಶಂಭೋ! ತ್ರಿಣಯನ!

ಸ್ಮರಾರೇ! ಕಾಲಾರೇ!ಭವ!ಮೃಡ!ಪಿನಾಕಿನ್!ಪಶುಪತೇ! .
ವಿರೂಪಾಕ್ಷ!ಸ್ಥಾಣೋ! ಶಶಿಮಕುಟ!ಹೇ ಶಂಕರ! ಶಿವ!

ಪ್ರಸೀದ ತ್ವಂ ಗಂಗಾಧರ!ಹರ!ಮಹಾದೇವ!ಭಗವನ್! .. 10..

ಉತ್ತಂಸೀಕೃತ ಮುಗ್ಧಚಂದ್ರಮುಕುಟಂ ತ್ವಂಗತ್ತರಂಗೋಲ್ಲಲ-

ದ್ಗಂಗಾವಿಷ್ಟಕಪಾಲಕಂದರಝರೀಝಾತ್ಕಾರವಾಚಾಲಿತಂ .

ನದ್ಧಂ ದೇವ!ಸುವರ್ಣವರ್ಣಭುಜಗಶ್ರೇಣ್ಯಾ ತವಾತ್ಯುನ್ನತೇ-
ರಭ್ರಾಂತಭ್ರಮದಭ್ರಜಾಲಕಲಿತಾಮರ್ದಂ ಕಪರ್ದಂ ಭಜೇ .. 11..

ಫಾಲಾಕ್ಷಿಜ್ವಲದಾಶುಶುಕ್ಷಣಿಶಿಖಾಲೇಲಿಹ್ಯಮಾನಾಂಬರಂ
ಚಂದ್ರಾರ್ಕಾತ್ಮಕಚಾರುಲೋಚನಯುಗಂ ಚಿಲ್ಲೀಲತೋಲ್ಲಾಸಿತಂ .

ಚಂಚತ್ಕುಂಡಲಿಕುಂಡಲದ್ವಯಲಸದ್ಗಂಡಂ ಸುನಾಸಾಪುಟಂ
ಬಿಂಬೋಷ್ಠಂ ಮೃದುಹಾಸಭಾಸುರತರಂ ವಂದೇ ತವಾಸ್ಯಾಂಬುಜಂ .. 12..

ಕಂಠಸ್ತೇ ಶಿತಿಕಂಠ! ಕಂಬುಸದೃಶಃ ಕಾಕೋಲರೇಖಾಂಕಿತ-
ಶ್ಶ್ಲಿಷ್ಟಾನೇಕಭುಜಂಗಹಾರಪಟಲೀಸಂವ್ಯಾನಭವ್ಯೋತ್ತರಃ .
ಭಸ್ಮಾಲಿಪ್ತಮುರಶ್ಚ ನಿಶ್ಚಲರಸಂ ಗೌರೀಕುಚಾಶ್ಲೇಷಣಾ-
ದಾಸಕ್ತಾಮಲಕುಂಕುಮಂ ಸುಮಧುರಚ್ಛಾಯಂ ಮಮಾಸ್ತು ಶ್ರಿಯೇ .. 13..

ಸರ್ಪಜ್ಯಾಪರಿಘೃಷ್ಟಿನಿಷ್ಠುರಕಿಣೋತ್ಕೃಷ್ಟಕೋಷ್ಠಾಶ್ಚ ತೇ
ಮಾಲಾಶೂಲಕಪಾಲರಂಕುಪರಶುಪ್ರಾಯೈರತಿಪ್ರೋಜ್ಜ್ವಲಾಃ .
ಅಷ್ಟಾವಿಷ್ಟವರಾಭಯಪ್ರದಧುರಾಶ್ಶ್ಲಿಷ್ಟಾಹಿರತ್ನಾಂಗದಾಃ
ದುಷ್ಟಧ್ವಂಸನಶಿಷ್ಟರಕ್ಷಣಪರಾ ರಕ್ಷಂತು ಮಾಂ ಬಾಹವಃ .. 14..
ನಿರ್ಮಜ್ಜತ್ತರನಾಭಿರಂಧನಿಪತತ್ಕಾಂಚೀ ಭುಜಂಗಾವಲೀ-

ನೀಲಾಶ್ಮದ್ಯುತಿಜಾಲಮೀಲಿತನಿಜಶ್ಯಾಮತ್ವರೋಮಾವಲೀ .

ಅವ್ಯಾನ್ಮಾಮವಲಗ್ನಮೀಶ್ವರ! ತವ ವ್ಯಾಘ್ರಾಜಿನಾವೇಷ್ಟನಾ-
ದತ್ಯಂತಾದ್ಭುತಹೇತುರುದ್ಭಟರುಚಿಶ್ರೋಣೀವಿಭಾಗಶ್ಚ ಸಃ .. 15..
ಊರೂಮಾರರಿಪೋ! ತವೋರುಕದಲೀಸ್ತಂಭಾತಿಶುಂಭತ್ತರೌ
ಮುಕ್ತಾಶುಕ್ತಿಸಮುದ್ಗವಲ್ಗುವಿಶದಶ್ರೀಶಾಲಿನೀ ಜಾನುನೀ .

ನಮ್ರಾಣಾಮಚಿರಾನ್ನಿರಾಕೃತವಿಪತ್ಸಂಘೇ ಚ ಜಂಘೇ ಶುಭೇ
ಮಂಜೀರೋರಗಮಂಜುಶಿಂಜಿತಭೃತೌ ಪಾದೌ ಚ ವಂದಾಮಹೇ .. 16..

ನಿತ್ಯಾನಮ್ರನಿಲಿಂಪರಾಜಮಕುಟೀನಿರ್ಮೃಷ್ಟರೇಣೂತ್ಕರಂ
ನಿಶ್ಶೇಷಾಘನಿಘಾ(ತ)ಸಾಧಕತಮಂ ನಿರ್ವಾಣನಿಷ್ಪಾದಕಂ .

ನಿಷ್ಪ್ರತ್ಯೂಹಸಮಾಧಿಶೋಧಿತಧಿಯಾಮಂತಃಸ್ಫುರತ್ಸಂತತಂ
ನಿಸ್ತಂದ್ರಂ ತವ ನೀಲಕಂಠ!ಚರಣದ್ವಂದ್ವಂ ನಿಷೇವಾಮಹೇ .. 17..

ಅಂಕಾರೋಪಿತಪಾರ್ವತೀಕಮಭಿತಸ್ಸಂಸೇವ್ಯಮಾನಂ ಗಣೈ-
ರಧ್ಯಾಸೀನಮಧಿತ್ಯಕಾಮವಿರತಂ ಕೈಲಾಸಭೂಮೀಭೃತಃ .
ನಂದಿಸ್ಕಂದಗಣೇಶಭೃಂಗಿರಿಟಿಭಿರ್ನಮ್ರೈರಮುಕ್ತಾಂತಿಕಂ
ನಾಥ! ತ್ವಾಮನಿಶಂ ನಮಾಮಿ ಪರಚಿನ್ಮೂರ್ತೇ!ಪಶೂನಾಂಪತೇ! .. 18..
ಮುಕ್ತಾಭಂಗಪಿ(ನ)ದ್ಧಸತ್ತ್ವವಿಶದಾಕಾರಂ ಮುದಾಮಾಶ್ರಯಂ
ಮುಕ್ತಾಸಂಗಮುನೀಂದ್ರವೃಂದಮನಸಾಮಾಸಾದ್ಯಮಾದ್ಯಂ ಮಹಃ .
ಮುಗ್ಧಸ್ಮೇರಮುಖಾರವಿಂದಮತುಲಂ ಮುಗ್ಧೇಂದುಲೇಖಾಧರಂ
ಮುಕ್ತೇರಾಸ್ಪದಮಾವಿರಸ್ತು ಪುರತೋ ಮುಢಾತ್ಮನೋ ಮೇ ವಿಭೋ! .. 19..
ಶ್ರೀಕಂಠಾಯ ನಮಃ ಶ್ರಿತಾಖಿಲಜನಶ್ರೇಯಸ್ಕೃತೇ ತೇ ನಮ-

ಶ್ಚಂಡೀಶಾಯ ನಮಶ್ಚರಾಚರಜಗಜ್ಜೀವಾತ್ಮನೇ ತೇ ನಮಃ .
ಸರ್ವಜ್ಞಾಯ ನಮಸ್ಸಮಸ್ತಶಮಲಪ್ರಧ್ವಂಸಿನೇ ತೇ ನಮೋ
ಭೂತೇಶಾಯ ನಮೋ ಭುಜಂಗಪಟಲೀಭೂಷಾಭೃತೇ ತೇ ನಮಃ .. 20..
ಪುರಹರ!ಭವದ್ಭಕ್ತಾ ದೃಪ್ತಾಃ ಪುರಾ ತ್ರಿಪುರಾಭಿಧಾ
ವಿಜಿತಜಗತಶ್ಶಕ್ತ್ಯಾ ದೈತ್ಯಾಸ್ತ್ರಯಃ ಕಿಲ ಜಜ್ಞಿರೇ .

ಪ್ರಥಿತಮವನೌ ಗೋಕರ್ಣಾಖ್ಯಂ ಪ್ರಪದ್ಯ ಭವತ್ಪದಂ
ಸಪದಿ ತಪಸಾ ಧೋರೇಣಾಮೀ ವಿರಿಂಚಮತೋಷಯನ್ .. 21..

ತದನು ದನುಜೈಸ್ತಸ್ಮಾತ್ತಿಸ್ರಃ ಪುರೋ ಬತ!ಲೇಭಿರೇ
ಕನಕರಜತಾಯೋಭಿಃ ಕ್ಲೃಪ್ತಾಃ ಜಗದ್ವಿಚರಿಷ್ಣವಃ .
ಸರಭಸಮಮೂರಧ್ಯಾರೂಢೈರ್ಗೃಹೀತಜಟಾದಿಕ-
ಸ್ಫುಟತರಭವಲ್ಲಿಂಗೈರಂಗೈರ್ಜಗಂತಿ ಬಭಂಜಿರೇ .. 22..

ಕನಕಭವನಂ ಜ್ಯಾಯಾನಸ್ಯಾನುಜೋ ರಜವಾಲಯಂ

ಸ ಕಿಲ ಪರಮೋ ಲೋಹಾಗಾರಂ ಕ್ರಮಾದಭಜಂತ ತೇ .

ತ್ರಿದಿವಧರಣೀಪಾತಾಲಾನಿ ವ್ಯಜೇಷತ ತೇ ತ್ರಯೋ
ನನು ಭವ!ಭವದ್ಭಕ್ತಿರ್ವ್ಯರ್ಥಾ ನಿಸರ್ಗದುರಾತ್ಮನಾಂ .. 23..

ನಿಜಪದಪರಿಭ್ರಷ್ಟಾಃ ಕಷ್ಟಂ ತ್ರಿವಿಷ್ಟಪವಾಸಿನೋ
ಧರಣಿಶರಣಾ ಭೋಗೀಂದ್ರಾಶ್ಚ ಪ್ರಚೇಲುರಿತಸ್ತತಃ .
ಅಧಿಕವಿಧುರಾಸ್ಸರ್ವೇ ದಿವ್ಯಾ ವಿರಿಂಚಮುಪಾಸತ
ತ್ವರಿತಮಯಮಪ್ಯೇತೈಸ್ಸಾರ್ಧಂ ಮುಕುಂದಮುಪೇಯಿವಾನ್ .. 24..

ಅಥಮಧುರಿಪುಸ್ತ್ವದ್ಭಕ್ತಾನಾಂ ಪುರಾಂ ಪುನರಾತ್ಮನಾ
ವಧಮಸುಕರಂ ಜಾನಾನೋಽಪಿ ಪ್ರಕಾಮಮುಪಾಯವಾನ್ .

ದ್ರುತಮಿವ ಭವನ್ ಬುದ್ಧಾಚಾರ್ಯಸ್ಸ ಬೋಧಿತರೋರಧೋ
ಜಿನವರಮತಂ ವೀಣಾಪಾಣಿಂ ಮುನೀಂದ್ರಮಶಿಕ್ಷಯತ್ .. 25..

ವಿರಮತ ತಪೋದುಃಖಾನ್ಮೂರ್ಖಾಃ ಕಲೇವರಕರ್ಶನಾತ್
ನ ಖಲು ಪರಲೋಕೋ ವಾ ಕ್ಲೇಶೋ ಯದರ್ಥಮಪಾರ್ಥಕ .

ಕುರ್ವನ್ ದುರ್ಬಾರವೀರ್ಯಸ್ತವ ಭುವನಪತೇ! ಶಾಸನಂ ಭಾಸಮಾನೋ

ನ್ನಾಸೀನಸ್ತ್ವಂ ಹಿಮಾದ್ರೌ ಮಹಸಿ ಪರತರೇ ಲೀಯಮಾನಾಂತರಾತ್ಮಾ .
ಪ್ರಾರಬ್ಧಾಶ್ಶರ್ವ!ನಿರ್ವಾಣಕೃದಪಿ ತಪಸಿ ವ್ಯಾಪೃತಾನಾಂ ತಪಾಂಸಿ
ಶ್ರೇಯಸ್ಕಾಮಾಯಮಹ್ಯಂ ಸ ಹಿ ಸಕಲಪತೇ!ಚಂದ್ರಚೂಡ!ಪ್ರಸೀದ .. 40..

ಯೋಗೋತ್ಸೃಷ್ಟಸ್ವತನುರತನುಪ್ರೇಮಭಾರಾ ಸತೀ ಸಾ
ಮೇನಾ ನಾಮ್ನಿ ಕ್ಷಿತಿಧರಪತೇರ್ವಲ್ಲಭಾಯಾಂ ಜನಿತ್ವಾ .
ರತ್ಯಾ ಸಾರ್ಧಂ ಭವತಿ ಭಗವನ್ನಂಗರೇಖಾಮಪುಷ್ಣಾತ್
ಪೂರ್ವಾಭ್ಯಸ್ತಂ ತ್ಯಜತಿ ನ ಶರೀರಾಂತರಸ್ಥೋ ಹಿ ಜೀವಃ .. 41..
ತಾತಾದೇಶಂ ಸರಸಮುರರೀಕುರ್ವತೀ ಪಾರ್ವತೀ ಸಾ
ಸಾಕಂ ವೃಂದೈರನುಪದಿ ಮುದಾ ಸಮ್ಮುಖೀನಾಂ ಸಖೀನಾಂ .

ಬ್ರಹ್ಮಾನಂದಪ್ರವಣಮನಸಂ ಬ್ರಹ್ಮಮೂರ್ತೇ!ಭವಂತಂ
ಪುಷ್ಪೈರ್ಮಾಲ್ಯೈರ್ನಿಯಮಸಲಿಲೈಶ್ಚಾದರಾತ್ಪರ್ಯಚಾರೀತ್ .. 42..

ದೇವಾಸ್ತಾವದ್ದನುಜಪತಿನಾ ತಾರಕೇಣಾಭಿಭೂತಾ-
ಶ್ಶಕ್ರಾದ್ಯಾಸ್ತೇ ಶತಧೃತಿಮುಪಾಸಾದ್ಯ ಸರ್ವಂ ಶಶಂಸುಃ .
ಸೋಽಪ್ಯದ್ರಾಕ್ಷೀತ್ಕ್ಷಪಿತತಪಸಃ ಸ್ವೀಕೃತಾಯಾಮುಮಾಯಾಂ
ವೀರ್ಯಾಧಾನಂ ವರದ!ಭವತಃ ಸ್ವಾರ್ಥಸಿದ್ಧೇರುಪಾಯಂ .. 43..

ತಸ್ಯಾದೇಶಾತ್ತ್ರಿದಶಪತಿನಾ ಸಂಸ್ಮೃತಃ ಪುಷ್ಪಧನ್ವಾ
ರತ್ಯಾ ಸಾಕಂ ಸಹ ಚ ಮಧುನಾ ಸತ್ವರಂ ಸಂಪ್ರಪೇದೇ .

ಕಿಂಚಾನುಜ್ಞಾಮಚಲವಿಮತಸ್ಯಾದರಾದಾದದಾನೋ
ಮಾನೋನ್ಮತ್ತಃ ಶಮನದಮನ!ಪ್ರಾವಿಶತ್ತ್ವನ್ನಿವಾಸಂ .. 44..

ಮಾಲೇಯೋದ್ಯತ್ಪರಿಮಲಭೃತಾ ಮಾರುತೇನಾರುತೇನ
ಆಲೇಯಾದ್ರೌ ಪರಭೃತತತೇಶ್ಚಾಧುನಾನೋ ವನಾನಿ .

ಸ್ವಾಮುದ್ದಿಶ್ಯ ತ್ರಿಪುರವಿಜಯಿನ್ನಿಕ್ಷುಚಾಪಃ ಸ್ವಚಾಪೇ
ಲೋಲಂಬಜ್ಯಾಮೃದುನಿ ಸಮಧಾದಾಶು ಸಮ್ಮೋಹನಾಸ್ತ್ರಂ .. 45..

ಕಿಶ್ಚಿದ್ಧೈರ್ಯಸ್ಖಲನಚಲಿತೋ ದಿಕ್ಷು ವಿಕ್ಷಿಪ್ತಚಕ್ಷು-
ರ್ದಕ್ಷಾರಾತೇ!ದರಪರಿಗಲನ್ಮಾಲ್ಯಧಮ್ಮಿಲ್ಲಭಾರಾಂ .

ಮಾರಾಧ್ಯಂತೀಮಚಲತನಯಾಮೈಕ್ಷಥಾಸ್ತ್ವಂ ಪುರಸ್ತಾತ್ .. 46..

ಮುಗ್ಧಸ್ಮೇರಂ ಮುಹುರುಪಚಿತಂ ತ್ರಾಸಲಜ್ಜಾನುರಾಗ-
ವ್ಯಕ್ತೀಭಾವಪ್ರವಣನಯನೋಪಾಂತಮಸ್ಯಾ ಮುಖಾಬ್ಜಂ .

ಪಶ್ಯನ್ ಕಿಂಚಿದ್ಧೃತ ಇವ ಭವಾನಂಗ ಶೃಂಗಾರಲಕ್ಷ್ಮ್ಯಾ
ಸದ್ಯೋ ಬುದ್ಧ್ಯನ್ನಥ ಪಶುಪತೇ!ಹೇತುಮತ್ರಾನ್ವಿಯೇಷ .. 47..

ತತ್ರಾಪಶ್ಯೋಂ ವಲಯಿತಧನುರ್ನ್ಯಸ್ತ ಸಮ್ಮೋಹನಾಸ್ತ್ರ-
ಸ್ತಿಷ್ಠಂತಂ ತಂ ತ್ರಿಣಯನ!ಮಹಾಡಂಬರಂ ಶಂಬರಾರಿಂ .

ಕ್ರೋಧೋದ್ರೇಕಪ್ರಕಟಕುಟಿಲಭ್ರುಕುಟೀಭೀಮವಕ್ತ್ರ-
ಸ್ತಾರ್ತೀಯೀಕಂ ನಯನಮಕೃಥಾಃ ಕಿಂಚಿದುತ್ಪಕ್ಷ್ಮಲಂ ತ್ವಂ .. 48..

ಕಲ್ಪಾಪಾಯೇಷ್ವಖಿಲಭುವನಗ್ರಾಸಗೃಧ್ನೋರಮುಷ್ಮಾ-
ದೂಷ್ಮೋತ್ಕರ್ಷಗ್ಲಪಿತವಿಬುಧೋತ್ತಂಸಮಂದಾರಮೌಲೇಃ .
ಪ್ರತ್ಯುದ್ವಾಂತೈಃ ಸ್ಫುಟಕಟುರವೈರ್ಮಾರಮಹ್ನಾಯ ವಹ್ನೇ-
ರ್ಜ್ವಾಲಾಮಾಲೈರಕುರುತ ಭವಾನ್ ಭಸ್ಸಮಾತ್ರಾವಶೇಷಂ .. 49..

ತ್ರಾಸೋದ್ಭ್ರಾಂತತ್ರಿದಶಪಟಲೀದೂರಮುಕ್ತಾಂತರಿಕ್ಷಾ-
ದಸ್ಮಾದ್ದೇಶಾದತಿಮುಖರಿತಾನ್ಮಾರವಧ್ವಾ ಬಿಲಾಪೈಃ .
ಅಂತರ್ಧಾಯ ಪ್ರಮಥನಿಕರೈಸ್ಸಾರ್ಧಮರ್ಧೇಂದುಮೌಲೇ!
ಕೈಲಾಸಾದ್ರಿಂ ಸಮುಪಗತವಾನ್ ಪಾತು ರೋಗಾದ್ಭವಾನ್ಮಾಂ .. 50..

ಭಯೋಪಹಿತವೇಪಥುತ್ರುಟಿತಬಂಧಸಂಧಾರಿತ-
ಪ್ರಭೂತಕಬರೀಭರಾ ಸಪದಿ ಶೈಲರಾಜಾತ್ಮಜಾ .

ಸಸಂಭ್ರಮಮುಪೇಯುಷಾ ಕಿಲ ತುಷಾರಭೂಮೀಭೃತಾ
ನಿಜಂ ಪದಮನೀಯತ ಪ್ರಚಿತಕೇಲಿರಾಲೀಜನೈಃ .. 51..
ಭವಂತಮಖಿಲೇಶ್ವರ!ಪ್ರಕೃತಿದುರ್ಲಭಂ ವಲ್ಲಭಂ
ವಿಧಾತುಮನಸಾ ತಯಾ ವಿಷಮವಾಣವಿಧ್ವಂಸಿನಂ .

ಸ್ವಮಾತೃಪಿತೃಬಂಧುಭಿಶ್ಚಿರನಿರುದ್ಧಯಾಪಿ ಕ್ಷಣಾ-
ದುಪಾಕ್ರಮಿ ತಪೋ ಮಹಚ್ಚರಿತುಮೇವ ತತ್ರೋಮಯಾ .. 52..

ವಿಹಾಯ ವಿಹೃತೌ ರತಿಂ ವಿಮಲಭೂಷಣಾನ್ಯುಜ್ಝತೀ
ವಿಧಾರ್ಯ ತರುವಲ್ಕಲಂ ವಿದಧತೀ ಜಟಾಮಂಡನಂ .

ವಿವಿಕ್ತಮಭಿಲಾಷುಕಾ ವಿಪಿನಚಾಟಮಾಸೇದುಪೀ
ವಿಶೇಷವಿಜಿತೇಂದ್ರಿಯಾ ವಿತನುತೇ ಸ್ಮ ತೀವ್ರಂ ತಪಃ .. 53..
ಶನೈರನಶನಾಯಯಾವಧುತಪರ್ಣಯಾಪರ್ಣಯಾ

ವಿಸೋಢತುಹಿನಾವಪಾಶ್ರಜಲಧಾರಯಾ ಧೀರಯಾ .

ಅನಾರತ ಭಕ್ತ್ಪರಸ್ಮರಣಧನ್ಯಯಾ ಕನ್ಯಯಾ
ಮುದಾ ಸ್ಥಿತಮುದಾರಯಾ ಸುಚಿರಮೇತಯಾ ಪೂತಯಾ .. 54..

ಪರೀಕ್ಷಿತುಮುಪಾಗತೋ ವರದ!ವರ್ಣಿಲಿಂಗೀ ಭವಾ-
ನುದಾಹೃತತದಾದೃತವ್ರತವಿಶೇಷದೋಷೋಽಪಿ ಸನ್ .

ತದೀಯದೃಢನಿಶ್ಚಯೋದಿತನಿತಾಂತಸಂತೋಷಿತೋ
ನಿಜಂ ವಪುರಪಪ್ರಥತ್ ಪೃಥುಮಹೋ ಮಹಾಮೋಹನಂ .. 55..

ವಿಲೋಕ್ಯ ತಪಸಃ ಫಲಂ ವಿಮಲಹಾಸಮುಗ್ಧಾನನಂ
ವಿಲೋಲಫಣಿಕುಂಡಲಂ ಬಿಲಸದಿಂದುಚೂಡಾಮಣಿಂ .

ಭವಂತಮಚಲಾತ್ಮಜಾ ಬಹಲರಾಗಲಜ್ಜಾಕುಲಾ
ವಿಕಂಪಿತಘನಸ್ತನೀ ವಿನಿಮಮಜ್ಜಮೋದಾರ್ಣವೇ .. 56..

ವಿಸೃಜ್ಯ ಭವನಾಯ ತಾಂ ವಿರಹದೂಯಮಾನೋ ಭವಾ-
ನಯಾಚತ ಹಿಮಾಚಲಂ ಮುನಿಮುಖೇನ ಮುಗ್ಧೇಕ್ಷಣಾಂ .

ಸ ಚಾಪಿ ಸಚರಾಚರತ್ರಿಭುವನೇಶ್ವರಂ ಶಾಶ್ವತಂ
ಭವಂತಮನುಜಜ್ಞಿವಾನತಿಮುದೈವ ಜಾಮಾತರಂ .. 57..

ವಿವೋಢುಮಚಲಾತ್ಮಜಾಮಚಲತೋಽಚಲಸ್ತ್ವಂ ವಿಭೋ!
ವಿಶೇಷಮಣಿಭೂಷಣಾಯಿತಕಪಾಲಸರ್ಪಾವಲಿಃ .
ಗೃಹೀತಸಿತಚಾಮರೈಶ್ಶತಮಖಾದಿಭಿಶ್ಚಾಮರೈ-
ಸ್ಸಮಂ ಚ ಮಧುವೈರಿಣಾ ಮುದಿತಚೇತಸಾ ವೇಧಸಾ .. 58..

ಸಮೇತ್ಯ ಹಿಮವತ್ಪುರಂ ಸಮುಪಕ್ಲೃಪ್ತವೈವಾಹಿಕ-
ಪ್ರಶಸ್ತಶುಭವಸ್ತುಕಂ ಪ್ರಮಥನಾಥ! ತುಷ್ಟೋ ಭವಾನ್ .

ಉಪಾಯತ ಕೃಪಾನಿಧೇ! ಗಿರಿವರೇಣ ದತ್ತಾಮುಮಾ-
ಮಶೋಭತ ಸ ತಾವಕಾಲಿಕದೃಗಗ್ನಿಸಾಕ್ಷೀ ವಿಧಿಃ .. 59..
ಪ್ರಪದ್ಯ ರಜತಾಚಲಂ ಪ್ರಕೃತಿರಮ್ಯಯಾ ಧರ್ಮ್ಯಯಾ
ಸಹೈವ ಶಿವಶೀಲಯಾ ಸರಸಲೀಲಯಾ ಬಾಲಯಾ .

ತಯಾ ಸತತಮಾರಮನ್ನಮಿತಮೋದಶಾಲೀ ಭವಾನ್
ಭವಾರ್ಣವವಿಘೂರ್ಣಿತಂ ವರದ!ಪಾತು ಮಾಮಾತುರಂ .. 60..

ಪರಿಣತಘನರಾಗರಮ್ಯಭಾವಾಂ
ಗಿರಿತನಯಾಮಧಿರೋಪ್ಯ ವಾಮಮಂಕಂ .

ಗಿರಿವರಮಣಿಮಂದಿರೇ ವಿರಾಜನ್
ಗಿರಿಶ!ವಿಭೋ!ಪರಿಪಾಲಯಾನಿಶಂ ಮಾಂ .. 61..

ಅವಿರತಮವತಂಸಿತಾರ್ಧಚಂದ್ರಂ

ಪ್ರವಿಲಸದಂಡಜಕುಂಡಲಾಭಿರಾಮಂ .

ಪರಶುಮೃಗಸನಾಥಪಾಣಿಪದ್ಮಂ
ಪರಮಶಿವ!ಪ್ರಣಮಾಮ್ಯಹಂ ಭವಂತಂ .. 62..

ನಿರವಧಿನಿಗಮಾಂತಶೀಲನೇನ
ಸ್ಫುಟಜನಿತಾದ್ವಯವೋಧಶೋಧಿತಾನಾಂ .

ಅವಿರಲತಮಮಾತ್ಮನಿ ಸ್ಫುರಂತಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 63..

ಅಪರಿಮಿತಮನಾದಿಮಂತಹೀನಂ
ವಿಮಲಮವಿಕ್ರಿಯಮಕ್ರಿಯಂ ವಿಶಾಲಂ .

ಜನವಚನಧಿಯಾಮಗೋಚರಂ ತಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 64..

ಪ್ರತಿಫಲದಿವ ಭಾತಿಯತ್ರ ಶುದ್ಧೇ
ಸ್ಫಟಿಕಮಣಾವಿವ ಕಾರ್ಯಜಾತಮೇತತ್ .

ಕಮಪಿ ತಮತಮಸ್ಕಮದ್ವಿತೀಯಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 64..

ಸೃಜತಿ ಕಿಲ ಜಗಂತಿ ಸಾಕ್ಷಿಮಾತ್ರೇ
ಸ್ಥಿತವತಿ ನಿಶ್ಚಲಧಾಮ್ನಿ ಯತ್ರ ಮಾಯಾ .

ಯಮಿಯಮಿಹ ಜನಾಯ ನಿಹ್ನುತೇ ತಂ
ಭಜತು ಮನೋ ಮಮ ನಿಷ್ಫಲಂ ಭವಂತಂ .. 66..

ಬಹಿರಬಹಿರಪಿ ಪ್ರಕಾಶಮಾನಂ
ನನು ಜಗತೋ ವಿಗತೋಚ್ಚನೀಚಭಾವಂ .

ಉಪನಿಷದುಪಗೂಢಮುಜ್ಜ್ವಲಂ ತಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 67..

ಅನುಭವರಮಣೀಯಮರ್ಥನೀಯ
ನಿರುಪಧಿಭಕ್ತಿಗುಣೇನ ಗಮ್ಯಮಾಹುಃ .
ಪರಚಿದನಘರೂಪಮವ್ಯಯಂ ತಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 68..

ಜನನಮರಣಸಿಂಧುಮುತ್ತರೀತುಂ
ಶರಣಮಿಯಂ ಖಲು ಯಸ್ಯ ಭಾವನೈವ .

ತಮಿಮಮಮಿತಸಮ್ಮದಾತಿಸಾಂದ್ರಂ
ಭಜತು ಮನೋ ಮಮ ನಿಷ್ಕಲಂ ಭವಂತಂ .. 69..

ಪರಮಶಿವ!ಪುರಾಂತಕಾಂತಕಾರೇ!

ಗಿರಿತನಯಾರಮಣಾರ್ಧಚಂದ್ರಮೌಲೇ! .
ತ್ರಿಣಯನ!ಹರ! ಶಂಕರ!ಸ್ಮರಾರೇ!
ವೃಷವರವಾಹನ!ಧೂರ್ಜಟೇ!ನಮಸ್ತೇ .. 70..

ಕಲ್ಪಸ್ಯಾದಾವುದೀತಂ ಕಿಲ ಕಿಮಪಿಮಹಸ್ತಾವಕ ದೇವ ಶಂಭೋ!
ಗಂಭೀರಿಮ್ಣಾ ಗರಿಮ್ಣಾಪಿ ಚ ವಿಪುಲತಯಾ ಚಾಪರಿಚ್ಛೇದ್ಯಮಾದ್ಯಂ .

ಅತ್ಯಾದಿತ್ಯಂ ತದತ್ಯುನ್ನತಮತಿವಿಮಲಂ ವೀಕ್ಷ್ಯ ಸಾರ್ಧಂ ಸುರೌಘೈ-
ಸ್ಸಂಭೂತಾ ವಿಷ್ಣುಜಂಭಾಂತಕಶತಘೃತಯೋ ವಿಸ್ಮಿತಾಸ್ತೇ ಬಭೂವುಃ .. 71..
ಕಸ್ಯೇದಂ ಕಿಂ ಪ್ರಮಾಣಂ ಕಿಮಧಿಕರಣಮಿತ್ಯತ್ರ ಜಿಜ್ಞಾಸಮಾನೌ
ಮಾನೋತ್ಸಿಕ್ತಾವಧಸ್ತಾದುಪರಿ ಚಯುಗಪಜ್ಜಗ್ಮತುಸ್ತಿಗ್ಮವೇಗೌ .

ಕೃತ್ವಾ ವೃತ್ರಾರಿಮತ್ರ ಪ್ರತಿಭುವಮಗಜಾಕಾಂತ !ವಿಷ್ಣುರ್ವಿಧಿಶ್ಚ
ಪ್ರಜ್ಞಾವಂತಾವಪೀಮಾವಿಹ ತು ವಿದಧತುರ್ಮೋಹತಸ್ಸಾಹಸಿಕ್ಯಂ .. 72..

ತತ್ರಾಧೋಮಾರ್ಗಗಾಮೀ ಮಧುರಿಪುರತಲಾದೀನಥೋ ಸಪ್ತಲೋಕಾಁ -
ಲ್ಲಂಘಿತ್ವಾ ಕಾರಣಾಂಭೋನಿಧಿಮಧಿಕಜವೇನಾವಗಾಢೋ ವಿಚಿನ್ವನ್ .

ದಿವ್ಯಾನಾಂ ವತ್ಸರಾಣಾಮಯುತಮಯಮತೀಯಾಯ ನೈವೋಪಲೇಭೇ
ಭೂಮನ್!ಧಾಮ್ನೋಽವಧಿಂ ತೇ ತದನು ನಿವವೃತೇ ವಂಧ್ಯಯತ್ನಃ ಸ ದೇವಃ .. 73..
ಊರ್ಧ್ವಂ ಸಪ್ತಾಪಿ ಲೋಕಾಂದ್ರುತಮಧರಯತಾ ವೇವಸಾ ತಾವತೋಽಬ್ದಾ-
ನ್ಮಾರ್ಗಿತ್ವಾ ಮಾರ್ಗಖೇದಾದಾಧಿಕವಿಧುರಿತೈರಿಂದ್ರಿಯೈರ್ಮಂದಿತೇನ .

ಕಿಂಕರ್ತವ್ಯತ್ವಮೂಢೇನ ಚ ಸಮಧಿಗತಾ ಕೇವಲಂ ದೈವಯೋಗಾ-
ನ್ಮೂರ್ಧಸ್ತೇ ನಿಷ್ಪತಂತೀ ಮಿಲದಲಿಪಟಲಾ ದಿವ್ಯಹೇಮಾಬ್ಜಮಾಲಾ .. 74..

ದಿವ್ಯತ್ವಾದಾಲಪಂತೀಂ ತವ ಭುವನವಿಭೋ!ಮೌಲಿಮಾಲಾಂ ವಿದಿತ್ವಾ
ಮತ್ಪಾಣಾವಲ್ಪಕಾಲಂ ವಸ ನಿಭೃತಮಿತಿ ಪ್ರಾರ್ಥಯಾಮಾಸ ಧಾತಾ .

ಸಾಪಿ ಗ್ರಾಹಂ ಸ್ಮ ಕಸ್ಮೈಚನ ಪುನರನೃತಂ ನಾಭಿಧಾತಾಸಿ ಚೇತ್ ತ್ವಂ
ಧಾತಸ್ತ್ವತ್ಪಾಣಿಮೇಯಾಮಿತಿ ವಿಧಿರಪಿ ತಾಮೇವಮಿತ್ಯಭ್ಯುಪಾಗಾತ್ .. 75..

ಪಾಣಾವಾದಾಯಮಾಲಾಮಥಮುದಿತಮನಾಸ್ಸನ್ನಿವೃತ್ತೋ ವಿರಿಂಚೋ
ಯತ್ರಾಸ್ತೇ ವೃತ್ರವೈರೀ ಸಹ ಮಧುರಿಪುಣಾ ತತ್ರ ಸಂಗಚ್ಛತೇ ಸ್ಮ .
ಪೃಷ್ಟಸ್ತಾಭ್ಯಾಂ ಚ ದೃಷ್ಟಾ ಕಿಮು ಕಮಲಭವ!ವ್ಯುಷ್ಟಿರಸ್ಯೇತಿ ತಾವ-

ನ್ಮೂರ್ಧ್ನಾಮೇಕಂ ಧುನಾನಃ ಪರಮನುಮತವಾನಂಜಸಾ ಪಂಚಮೂರ್ಧಾ .. 76..

ತಾವತ್ಕೋಟೀರಭಾರಸ್ಫುರದಮರಧುನೀ ವೀಚಿಲೋಲೇಂದುಲೇ ಖಂ
ರಾಜದ್ಭೂಷಾಭುಜಂಗಂ ಕರಕಲಿತಕುರಂಗೋರುಖಟ್ವಾಂಗಶೂಲಂ .

ವೈಯಾಘ್ರಂ ಚರ್ಮ ರಂಪಂ ಪರಿದಧದಧಿರೂಢಂ ಚ ತುಂಗಂ ಮಹೋಕ್ಷಂ
ಸಾಕ್ಷಾದಾಸ್ಥಾಯ ರೂಪಂ ನಿಜಮಜವಲಜಿನ್ಮಾಧವೇಭ್ಯಃ ಸ್ಥಿತಸ್ತ್ವಂ .. 77..

ಕ್ರೋಧೇನೋಜ್ಜೃಂಭಮಾಣಸ್ತ್ವಮಥ ಕಮಲಜಸ್ಯಾಶು ಮಿಥ್ಯಾವಧೂತಂ
ಮುಖ್ಯಂ ಮೂರ್ಧಾನಮೂರ್ಧ್ವಸ್ಥಿತಮಲಮಲುನಾಃ ಪಾಣಿಜೈಃ ಪದ್ಮಲಾವಂ .

ಸ ಖಲು ನಿಖಿಲಾನಾಸಾದ್ಯಾರ್ಥಾನ್ ಕೃತಾರ್ಥಮನಾ ಜನ-

ಸ್ಸ್ವತನುವಿಲಯೇ ಶಂಭೋಃ ಸ್ಥಾನಂ ಸನಾತನಮಾಪ್ನುಯಾತ್ .. 101..

ಶಿವಸ್ತವಃ ಸಮಾಪ್ತಃ .
ಶ್ರೀಗುರುಪಾದೇಭ್ಯೋ ನಮಃ .
ಓಂ ನಮಶ್ಶಿವಾಯ .

ರಾಮೋಯತ್ಪಾಣಿವಾದೋ ಗುರುಚರಣಸರೋಜನ್ಮರೇಣುಪ್ರಸಾದಾ-
ದೇತಾವದ್ವಿಷ್ಣುಪಾದಸ್ತವಮಪಿ ಚ ಶಿವಸ್ತೋತ್ರಮತ್ರ ವ್ಯತಾನೀತ್ .

ಪ್ರೀತ್ಯೈ ಭೂಯಾದ್ಬುಧಾನಾಂ ತದಿದಮಘಹರಂ ಚಾಸ್ತು ನಿಸ್ತಂದ್ರಮೇತ-
ನ್ನಿತ್ಯಂ ಭಕ್ತಿಪ್ರಕರ್ಷೋತ್ತರಮನುಪಠತಾಮೀಹಯಾ ದೇಹಭಾಜಾಂ ..

ಶ್ರೀಗುರುಪಾದೇಭ್ಯೋ ನಮಃ .
ಶುಭಮಸ್ತು .

Introduction

Shivashataka is a stotra on Lord Shiva in ten dashakas of ten stanzas each by Ramapanivada,

the prolific writer who lived in Kerala in the eighteenth century of the Christian Era. The

subject matter of these dashakas is as follows:

I. The first two and the last two shlokas in this dashaka form a general invocation on

Lord Shiva. The other six shlokas are devoted to the description of His evening dance,

the tandava, the grosser aspects of which are given greater emphasis than the finer ones.

The metre is shikhariNI.

II. The first seven shlokas of this dashaka constitute a head-to-foot description of the Lord

and the last three shlokas form His general praise. The metre is shArdUlavikrIDita.

III. This dashaka details the well-known story of Tripura-dahana. The metre is hariNI.

IV. This is in the sragdharA metre and gives an account of Dakshayaga.

V, VI. These two dashakas deal with the marriage of Parvati. The fifth describes the birth

of Sati as the daughter of Himavan, her attendance on Shiva who was in deep penance,

the attempt of Cupid at the instance of the Devas to kindle the fire of love in Shiva for

ParvatI, and his miserable discomfiture and death. The sixth dashaka describes Parvati’s

penance, Shiva’s appearance before her as a Brahmacharin to test her mind and the final

marriage between them. The metre of the fifth dashaka is mandAkrAntA and that of the

sixth prithvi.

VII. This is a general eulogy on the Lord in his nishkala form and so from a philosophical

point of view. supreme Brahman, boundless and without beginning or end. Words cannot

describe Him. He creates the world through Maya, but keeps himself out of its influence.

Devotion to Him is the only means of crossing the ocean of Samsara, and it is through

devotion and devotion alone is He attainable. The metre is puShpitAgrA.

VIII. The story of the appearance of a very brilliant, majestic and extensive halo of Shiva in

the beginning of Kalpa, the attempt of Brahma and Vishnu to find cut its upper and lower

limits and their failure, Brahma’s false utterance that he was able to see the upper limit,

and enraged at this false assertion Shiva’s clipping off one of his heads, and Brahma’s curse

that Shiva should beg in the skull-cap of the head so removed till it is filled, is given in this

dashaka. The metre is sragdharA.

IX. This dashaka is in the meghavisphurjita metre, and is a general praise of the Lord.

X. A pAdAdikesha description of the Lord is the subject-matter of this concluding dashaka,

which is written in the mAlinI metre.

The language of this stotra is stately, as is the case withmost of the works of Ramapanivada,

but it lacks by comparison the gracefulness which characterises some of his other stotras.

